
Анотация. Мазкур мақолада миллий ўзликни англаш учинчи ренессанс пойдеворини 
яратиш омили эканлиги илмий асосланган. Шунингдек, миллий ўзликни англаш шакллари, 
унинг асосий компонентлари таҳлил қилинган. Учинчи ренессанс бу янги миллий ғоя 
сифатида шаклланаётганлиги шарҳланган.

Калит сўзлар. Миллий ўзликни англаш, Янги Ўзбекистон, Учинчи ренессанс, миллий 
манфаатлар, миллий қадриятлар,  тарихий онг.

Дунёда бўлаётган глобал ўзгаришлар миллий ўзига хослик ижтимоий ходиса сифатида, 
ҳар бир давлатнинг мустақиллигини мустаҳкамловчи омил сифатида номоён бўлади. 
Янги Ўзбекистонни қуриш, Ученчи Ренессансни шакллантириш бу ҳар бир миллатнинг 
миллий узлигини англиши билан боғлиқ. Бу борада Президентимиз Ш.Мирзиёевнинг 
“Инсоният тарихи шундан далолат берадики, ҳар қайси халқ ҳаётидаги маънавий уйғониш 
жараёнлари миллий ўзликни англашга олиб келади ҳамда мамлакатнинг иқтисодий, 
маданий тараққиётини янги босқичга кўтаради. Бундай ижтимоий ноёб ҳодиса “Ренессанс” 
– уйғониш, қайта тикланиш, юксалиш деб аталиши барчамизга аён.

Маълумки, бугунги Ўзбекистон замини қадимда икки буюк уйғониш даврига – Биринчи 
(маърифий – IX-XII асрлар) ва Иккинчи (Темурийлар – XIV-XV асрлар) Ренессансга бешик 
бўлган. Бу – жаҳон илм-фанида ўз исботини топган ва тан олинган тарихий ҳақиқатдир.

Ҳозирги вақтда мамлакатимизда яна бир муҳим Уйғониш жараёни кечмоқда. Шунинг 
учун “Янги Ўзбекистон” ва “Учинчи Ренессанс” сўзлари ҳаётимизда ўзаро уйғун ва 
ҳамоҳанг бўлиб янграмоқда, халқимизни улуғ мақсадлар сари руҳлантирмоқда.

Бугунги кунда Ўзбекистон демократик ўзгаришлар, кенг имкониятлар ва амалий ишлар 
мамлакатига айланиб бормоқда. Айнан мана шу жараён мен учун ислоҳотларимизнинг энг 
катта натижасидир. Чунки, мақсаднинг аниқлиги – ҳаракатлар самарасини таъминлайдиган 
энг муҳим мезондир.

Агар биз бундан беш йил олдин қабул қилган Ҳаракатлар стратегиясининг туб мазмун-
моҳиятини мухтасар ифода этадиган бўлсак, ушбу ноёб ҳужжатда ўз олдимизга Янги 
Ўзбекистонни барпо этиш ва Учинчи Ренессанс пойдеворини яратишдек буюк вазифаларни 
стратегик мақсад қилиб қўйган эдик”1 деган сўзлари миллий ўзликни англаш борасида 
тизимли тадқиқотларни амалга оширишни тақозо этади.

Дунёда миллий ўзликни англаш борасида икки хил қараш мавжуд: биринчиси, миллий 
ўзига хослик собит нишон, “миллий” қадриятлардан келиб чиққан жараён сифатида 
баҳоланса, иккинчиси қараш миллий узликни англашни “фуқаролик” билан боғлиқ ҳолда 
тушунилади, яъни ҳудуд билан боғлиқ ҳолда тушунилади2.

Умуман тадқиқотлар ва кўзатишлар натижасида шуни таъкидлаш мумкинки, кўпчилик 
миллий ўзига хослик ҳақида қайғурмайди ёки билмайди. Яъни миллий ўзликни англаш 

1 Янги Ўзбекистон демократик ўзгаришлар, кенг имкониятлар ва амалий ишлар мамлакатига айланмоқда // 
https://president.uz/uz/lists/view/4547

2 McCrone, D., & Bechhofer, F. (2015). Understanding National Identity. Cambridge: Cambridge University Press. 
doi:10.1017/CBO9781316178928

турли контекстларда, ижтимоий-иқтисодий, маданий ва сиёсий жараёнларда намоён бўлади. 
Сиёсатшунос олим В.Қучқоров буни қуйидагича изоҳлайди “Аксарият кишилар ҳануз 
миллий ўзликни англаш моҳиятини билмайдилар, уни ўта содда, яъни ўзини ўзбек миллати 
вакили эканини билишдан иборат деб тушунадилар. Бу ҳол кишиларнинг демократик 
жараёнларга муносабатига салбий таъсир этмай қолмайди, албатта. Демак, кишиларда, 
айниқса, ёшларда, миллий (тарихий, сиёсий, маънавий) ўзликни англашни юксалтириш 
республикамизда амалга оширилаётган демократик ислоҳотларнинг муваффақиятини 
таъминлаш кафолатидир. Демократик ислоҳотларни ўз тақдири, ҳаётига тааллуқли воқелик, 
зарурият сифатида қабул қилмайдиган киши уларда фаол қатнашолмайди”1.

Ўзбекистонда Учинчи ренессанс пойдеворини яратиш миллий ўзликни англаш билан 
боғлиқни қуйидагича изоҳлаш мумкин:

Биринчидан, ҳар бир миллат ва элатнинг ўзини реал мавжуд субъект, муайян моддий 
ва маънавий бойликларини ифодаловчи этник бирлик сифатида сақлаб қолиши, ва “шахс-
жамият-давлат” тараққиёти уйғунлигига эришиши лозим;

Иккинчидан, ҳар бир халқ ўз она или қадрлари уни, бойитиб бориши ва келажак авлодга 
барча тил компонетлари билан етказиши керак;

Учинчидан, ҳар давлатда яшовчи фуқаро ўз урф-одатлари ва анъаналарини сақлаб 
қолиши, уни инсоният тараққиёти билан уйғун ҳолда сақлаш янги цивилизацияни яратиш-
га асос  булади;

Тўртинчидан, ҳар бир халқ ўз қадриятларига содиқлиги, унга амл қилиши ва 
ривожлантириб бориши миллий мансублигини англашга хизмат қилади;

Бешинчидан, ҳар бир фуқаро миллий манфаатлар ва эҳтиёжлар умумийлигини тушуниб 
етиши Учинчи ренессанс шаклланишига таъсир кўрсатади.

Европалик олимлар миллий ўзига хосликни бир бирини тулдирадиган ва бир бирини 
тақазо этадиган тўрта тури мавжудлигини таъкидлашади (1-расм).

1-расм. Миллий ўзликни англаш шакллари2

Фуқаролик ва этник миллий ўзликни англаш 1-расмда белгиланганидек, турли шаклда 
намоён булади, МДҲ давлатлари мустақилликка эришганидан сунг, этник миллий узликнинг, 
янглаш, яъни миллий қадриятлари, урф-адатлари, ўз тарихини англаши орқали тарихий 

1 В.Қучқоров. Демократик давлат бошқаруви ва маънавий ўзликни англашни янада юксалтириш 
муаммолари. // “Жамият бошқаруви” журнали, 2012 йил 4 сон. 123 бет.

2 The concept of national identity. // https://www.bsa.natcen.ac.uk/latest-report/british-social-attitudes-31/nation-
al-identity/the-concept-of-national-identity.aspx

онгни шаклланишда номаён бўлди. Фуқаролик асосида ўзликни наглаш бу фуқаронинг 
давлат билан боғлиқлигинида намоён бўлади, бир фуқаро бошқа давлатда вақтинча ёки 
доимий яшаш учун борганда биринчи навбатда уша давлатда урф-одатлари ва анъаналарини 
ўрганишга, уларга амал қилишга табиий равишда ёндашади.

Шу ўринда Л.М.Дробижеванинг қуйидаги фикрларига ҳам қўшилсак  бўлади: “...Миллий 
ўзликни англашда фақат билиш эмас. Балки эмоционал таркибий қисм ўз халқининг маданий 
ва тарихий қадриятларга муносабат ва энг асосийси кишилар фаолиятини рағбатлантирувчи 
миллий манфаатлар иштирок этади. Биз миллий ҳиссиётлар, миллий манфаатлар фаол 
намоён бўлаётган вазиятда яшаб турган ҳозирги кунда оммавий ҳаракатлар даражасида 
бу ижтимоий ва психологик категория қандай фаол “ишлаётганлигининг” гувоҳи бўлиб 
турибмиз” 1.

Инсоният цивилизацияси маданияти ютуқларини ўзлаштириб ўтмиш тарихимизни 
ҳақиқат кўзи билан холисона қараб, тарихий хотирани тиклаш асосида миллий ўзликни 
англаш, ёш авлод онгига тарихий онг ва тарихий хотирани сингдириш асосида уларни 
баркамол, эрксевар, инсонийлик руҳида тарбиялаш мумкин. Бу асосан таълим тизимини 
барча бўғинлари, адабиёт-санъат орқали амалга оширилади.

Хулоса қилиб айтганда, Учинчи ренессанс бу янги миллий ғоя сифатида шаклланди 
ва у давлат ҳамда жамият томонидан қуллаб қувватланди. Шунинг учун бугунги кунда 
Учинчи ренессанс ғоясини ёшлар онгига сингдириш орқали, уларни Учинчи ренессанс 
ижодкорларига айлантириш учун узлуксиз таълим тизимида “ментор”лик тизиимни жорий 
этиш орқали инсон капитали ривожлантириш, ҳар бир фуқаронинг қобилияти ва салоҳиятини 
намоён қилиш учун кенг имконият яратиш лозим. Шунингдек, миллий ўзлкнинг англашнинг 
асосий компонентларини онгли равишда англаш лозим (2-расм).

2-рсам. Миллий ўзлкнинг англашнинг асосий компонентлари

1 Дробижева Л.М. Философские проблемы теории и практики национальных отношений социализма. Ма-
териалы «круглого стола». Вопросы философии 2018, №6, стр 31.

Ҳуқуқшунос олим А.Саидов таъкидлаганидек, “Бугунги кунда биз учинчи Уйғониш даври 
остонасида турибмиз. Агар Ўзбекистон Президентининг кейинги беш йилда ҳаётимизнинг 
биргина йўналиши, яъни маърифат, таълим ва илм-фанни ривожлантириш йўлида имзолаган 
қонун, фармон ва қарорлари, тасдиқлаган Давлат дастурлари, илгари сурган янгидан-янги 
ташаббусларининг мағзини тўла чақиб кўрсак ҳам, навбатдаги Маърифат Ренессансининг 
маркази Янги Ўзбекистон эканига ҳеч кимда шубҳа қолмайди”1.

Янги Ўзбекистонда давлат ва жамият тараққиёти ва ривожланиши бевосита Учинчи 
ренессанс тўрта устуни – мактабгача таълим, мактаб таълими, олий таълим ва илмий 
тадқиқотларни самарали натижаларига боғлиқ. Мазкур тўрта устуннинг ривожланиши ўз 
навбатида мазкур соҳаларда фаолият олиб бораётган фуқароларнинг миллий ўзлигини, 
миллий қадриятлари ва миллий маққадларини англашларига боғлиқ.

